
IKERLANen helburua da bere jokabideak eta Ikerlan osatzen duten pertsonenak
indarrean dagoen legeriari eta Jokabide Kode honetan ezarritako Balio eta Printzipio
Etikoei ere erantzutea.

Jokabide Kode hau IKERLANen Compliance Programaren barruan kokatzen da, eta
helburu hauek ditu:

IKERLANen Balio eta Printzipio Etikoak ezartzea, bai eta Ikerlaneko pertsonek
IKERLANen garatzen duten jarduera profesionalaren barruan eta IKERLANeko
gainerako pertsonekin, hornitzaileekin, alderdi interesdunekin, negozio
bazkideekin, bezeroekin, administrazio publikoekin eta, oro har, gizartearekin
dituzten harremanetan jarduteko gida izango dituzten IKERLANen balio edo
jokabide arauak ere.

Jarduera profesionala betetzean, pertsonek delituzko portaerak eta legez
kontrako edozein jokabide egitea prebenitzea, jokabide etiko egokia lortzeko
jarduera eredu komun bat emanez.

Jokabide Kodeak, halaber, IKERLANen jada dagoen enpresa kultura finkatu nahi du.

IKERLANek zorrotz gaitzesten du zigor arloan zilegi ez den guztia eta Jokabide Kode
honen aurkako jokabide oro. Jokabide Kode honetan ezarritako Balioak eta Printzipio
Etikoak benetan eta eraginkortasunez aplikatzen direla zainduko da, eta ez-betetzeak
Betetze Batzordeak kudeatuko ditu kanal etikoaren bidez.

Jokabide Kodean eta Compliance Programa osoan jasotako Balioak eta Printzipio
Etikoak eta Jokabide Arauak nahitaez bete beharrekoak dira IKERLAN osatzen duten
pertsona guztientzat.

IKERLAN osatzen duten pertsonek Jokabide Kode honen edukia ezagutzeko eta
betetzeko betebeharra dute.

Jokabide Kodea, ahal den neurrian, IKERLANeko hornitzaileei, alderdi interesdunei,
negozio bazkideei eta bezeroei hedatuko zaie.

Jokabide Kodea, ahal den guztian, IKERLANek edozein eremu geografikotan garatzen
dituen jardueretan aplikatuko da, bai tokiko eremuan, bai nazioartean.

Jokabide Kodearen komunikazioa IKERLAN osatzen duten pertsona guztiei egiten zaie,
Harrera Planaren bidez. Plan horretan, Jokabide Kodea irakurri, eta betetzeko
derrigortasuna adierazten da.

3.1 Jokabide profesional osoa betetzea

IKERLANeko pertsonen jokabidea profesionaltasunean eta osotasunean oinarritu
beharko da.

Profesionaltasuna da arretaz, arduraz, zuhurtziaz eta efizientziaz jardutea.

Osotasunadajarduera profesionala leialtasunez, zintzotasunez eta fede onez
garatzea, eta norbere burua eta besteak ere errespetatuz, pertsonarengan
jarritako konfiantzari erantzunez.

Pertsonek beren buruarentzat eta gainerakoentzat aplikatuko dituzte Jokabide Kode
honetan ezarritako Balioak eta Printzipio Etikoak, eta ez dute beren jarduera profesionala
agindu zaiena ez den beste helburu batzuetarako baliatuko.

3.2 Legezkotasuna errespetatzea, baita IKERLAN lotzen duten barne arauak eta
kontratuak ere

Pertsona guztiek indarrean dagoen legeria eta enpresa lotzen duten barne arauak eta
kontratuak errespetatuz garatuko dituzte beren jarduera profesionalak, IKERLANek
jarduten duten lurralde guztietan.

Pertsonek Jokabide Kode hau bete beharko dute, baita IKERLANen Compliance
Programa osatzen duten kontrolak ere.

Pertsonek IKERLANek hirugarrenekin dituen kontratu harremanetan bere gain
hartutako betebeharrak eta konpromisoak errespetatu beharko dituzte, baita jarduera
profesionala garatzen duten herrialdeen erabilerak eta praktika onak ere.

Legeria, Jokabide Kodea, kontrolak edo IKERLAN lotzen duten kontratuak ez
ezagutzeak, baita IKERLAN barruan egiten den arau hauste orokorra dela argudiatzeak ere,
ez dute ez-betetzea justifikatuko.

Inork ez du legezkotasunaren, Jokabide Kodearen, Kontrolen edo jarduera profesionala
betetzean jaso daitezkeen eta IKERLAN lotzen duten kontratuen aurkako adierazpen edo
agindurik egin edo onartu behar, ezta adierazpena edo agindua enpresako goi mailako
pertsona batek eman duenean ere.

Pertsonen taldeak kudeatzen edo zuzentzen dituztenek honako hauek egin beharko
dituzte:

Legeriaren, Jokabide Kodearen, Kontrolen eta dagozkien jarduera arloei eragiten
dieten kontratuen ezagutzaile nagusiak izatea.

IKERLANen jokabidearen erreferente izatea.

Beren mende dauden pertsonek beren funtzioetan eragina duten legeria,
Jokabide Kodea, kontrolak eta IKERLANI lotutako kontratuak ezagutu eta bete
ahal izateko informazio eta prestakuntza egokia jasotzen dutela zaintzea eta
Ziurtatzea.

3.3 Nazio Batuen Mundu Ituna betetzea

IKERLANek konpromisoa eta lotura adierazten ditu Giza Eskubideekin, bai eta lan arauekin,
ingurumenari buruzko arauekin eta ustelkeriaren aurkako borrokari buruzkoekin ere, eta,
bereziki, Nazio Batuen Mundu Itunaren oinarri diren printzipioekin (Global Compact],
Enpresaren Gizarte Erantzukizuna (EGE) sustatzeko. Horretarako, IKERLANek bere egiten
ditu Nazio Batuen Mundu Itunaren printzipioak.

3.4 IKERLANen irudia eta ospea sustatzea

IKERLANek ospe sendoa du bere esperientzia handiari eta bere talde tekniko fidagarri
eta leialari esker, zeina IKERLANen Balio eta Printzipio Etikoekin eta IKERLANek egiten
dakienarekin -IKERLANen kulturaren osagaiak- konprometituta baitago.

Kontu handiz ibili behar da bere jarduera profesional guztietan IKERLANen irudia eta
izen ona babesteko. Era berean, hornitzaileek, alderdi interesdunek, negozio bazkideek
eta bezeroek irudia eta ospe korporatiboa errespetatzen dutela eta behar bezala eta
egoki erabiltzen dutela zainduko da.

4.1 Aukera berdintasuna eta diskriminaziorik eza

IKERLANek tratu berdintasunaren printzipioa erabat onartzen du, diskriminazio mota
oro arbuiatuz eta aukera berdintasunean lan egiteko eskubidea aitortuz. Era berean,
IKERLANen ez da jazarpen edo abusu fisiko, sexual, psikologiko edo ahozkorik onartuko,
ez eta beste edozein eratako tratu iraingarririk ere.

Era berean, IKERLANek aukera berberak ematen ditu lana eskuratzeko eta sustapen
profesionalerako, eta une oro ziurtatzen du sexu, arraza, sexu joera, adin, desgaitasun,
gaixotasun, erlijio edo diskriminazio iturri izan daitekeen Dbeste edozein
inguruabarrengatik diskriminazio egoerarik ez dagoela.

Ondorioz, pertsona guztiek, maila profesional guztietan, elkarren arteko errespetuan,
zintzotasunean, adeitasunean, konfiantzan, lankidetzan eta talde lanean egindako
ahaleginean oinarritutako harremanak sustatuko dituzte, errespetuzko lan giroa
ahalbidetzeko, lan giro positiboa lortzeko.

Kontratazio, hautaketa eta/edo sustapen profesionaleko prozesuetan parte hartzen
duten enpresako pertsonak objektibotasunez arituko dira beren jarduera eta erabakietan,
bete beharreko lanpostuaren profilarekin eta premiekin bat datozen pertsonak
identifikatzeko, aukera berdintasuna sustatuta.

4.2 Gizakien trafikoa debekatzea eta atzerriko herritarrak babestea

IKERLANek bere gain hartzen du atzerriko herritarren babesa, dagokion atzerritartasun
araudia betez.

IKERLAN osatzen duten pertsonek ez dute laguntzarik emango Europar Batasuneko
estatu bateko nazionalitatea ez duen pertsona bat Estatuan sartzeko, egoteko edo
ibiltzeko, horrek atzerritarren sarrerari edo igarotzeari buruzko legeria aplikagarria
urratzen baldin badu.

IKERLANen lehentasunezko helburua da lan ingurune eroso eta segurua lortzea, lan
baldintzak etengabe hobetzeko. IKERLANek laneko arriskuen arloko jarduketa egokiak
egitenditu, prebentzioaren eta etengabeko hobekuntzaren ikuspegiarekin. IKERLANek lan
arriskuen prebentziorako sistema bat ezarri du horretarako, baliabide nahikoekin eta
beharrezko baliabideekin.

IKERLANek leku eta prozesu seguruak, garbiak eta osasungarriak eskaintzen dizkie
bere pertsonei.

Pertsonei Dbeharrezko Dbitartekoak ematen zaizkie jarduera profesionala
segurtasuneko, ergonomiako eta higieneko neurri egokiekin egin dezaten, pertsonen
bizitza, osasuna edo osotasun fisikoa arriskuan jar ez daitezen.

Pertsonek laneko segurtasunaren eta osasunaren arloan aplikatu beharreko
prebentzio neurriak errespetatuko dituzte une oro, IKERLANek ezarritako baliabideak
erabiliz eta beren ekipoetako kideek beren jarduerak segurtasun baldintzetan egiten
dituztela ziurtatuz.

8.1 Intimitatea babestea. Datu pertsonalak erabiltzea

IKERLANek pertsonen intimitaterako eskubidea errespetatzen du, adierazpen
guztietan, baitainternet eta gainerako komunikabideen bidezko komunikazio pertsonalak
ere. Bereziki, pribatutasuna eta datu pertsonalei buruzko eskubideak errespetatuko dira.

Ondorioz, IKERLANek konpromisoa hartzen du bere pertsonekin eta eragindako beste
hirugarren batzuekin lotutako informazio oro babesteko, eta datu pertsonalik ez
zabaltzeko, interesdunen baimenik izan ezean eta legezko betebeharra denean edo
ebazpen judizial edo administratiboak betetzeko denean izan ezik. Datu pertsonalak ezin
izango dira inola ere tratatu legez edo kontratu bidez aurreikusitakoez bestelako
helburuetarako.

6.2 Informazio Konfidentzialaren tratamendua eta babesa.

IKERLANek euskarri informatikoetan zein beste edozein euskarritan duen informazio
ez-publikoa, oro har, Informazio Konfidentzialtzat hartuko da.

Pertsonek ahalik eta zuhurtasunik handienarekin erabiliko dute Informazio
Konfidentziala, eta hura babesteko behar besteko bitartekoak jarriko dituzte. Gainera,
informazio horren edukia ezin zaie hirugarrenei eman, salbu eta kasu bakoitzean
eskumena duen pertsonaren edo IKERLAN organoaren berariazko baimena badago edo
legezko errekerimendua edo judiziala badago.

Horretarako, IKERLANen informazioaren erabilerari eta Konfidentzialtasunari buruz
dauden barne arau guztiak ezagutu eta bete beharko dira proiektuak garatzen diren
bitartean.

Hirugarrenen informazioa legezko eran lortuko da. Pertsonek uko egingo diote
bidegabe edo jabe legitimoek duten konfidentzialtasuna urratuz lortutako informazioari.

Informazio Konfidentziala IKERLANetik kanpoko hirugarrenena denean, Pertsonek
Enpresak hirugarren horiekin sinatuta dituen konfidentzialtasun akordioak bete beharko
dituzte, halakorik badago.

IKERLANekiko lan harremana eteten bada, pertsonek konfidentzialtasuna bete beharra
edukiko dute oraindik ere, eta dokumentuak eta informazioa gordetzeko bitartekoak edo
gailuak itzuli beharko dituzte, baita Informazio Konfidentzialari lotuta beren terminal
informatikoan gordetako informazioa ere.

6.3 Jabetza intelektualeko eta industrialeko eskubideak

IKERLAN osatzen duten pertsonek proiektu, prozesu, teknologia, know how eta, oro
har, erakundean sortutako edo garatutako edozein edukirekin lotuta enpresak dituen
Jabetza Intelektualeko, Jabetza Industrialeko eta enpresa sekretuetako eskubideak
errespetatu behar dituzte.

Pertsonek IKERLANen beren jarduera profesionala garatzean sortutako jabetza
intelektuala, jabetza industriala eta enpresa sekretuak ustiatzeko eskubideak IKERLANen
titulartasunekoak izango dira.

Errespetatuko dira, halaber, IKERLANetik kanpoko hirugarrenek dituzten jabetza
intelektualeko eta jabetza industrialeko eskubideak eta enpresa sekretuak. Ondorioz,
pertsona guztiak jabetza intelektualeko, jabetza industrialeko eta enpresa sekretuetako
eskubideen mende dagoen informazioa babesten saiatu behar dira, eskubide horien
titular legitimoei kasuan kasu behar diren lizentziak edo baimenak eskatuz, baita
hirugarrenen markei, logoei eta beste zeinu bereizgarri batzuei lotutakoak ere.

Eskaintza edo aurkezpenetan ezin izango dira beste batzuen logoak edo markak
erabili, aldez aurretik eta berariaz haien baimena lortu ezean. IKERLANen logoak edo
markak ezin izango dira erabili helburu pertsonaletarako edo enpresaren interesekin,
ezagutzarekin eta borondatearekin zerikusirik ez duten helburuetarako.

6.4 Segurtasun informatikoa babestea eta legez kanpoko edukiak deskargatzeko
debekua

IKERLAN segurtasun informatikoa babesten saiatzen da, eta baimenik gabeko
softwarea erabiltzea debekatzen du, bai eta IKERLANen ekipo informatikoetan software
maltzurrak eta dagokion erabilera lizentzia ofiziala ez duten edo enpresaren edo
hirugarrenen sistema informatikoen segurtasunerako arriskutsua den edozein elementu
sartzeko arriskua dakarten beste edozein eratako programak edo aplikazio informatikoak
deskargatu, instalatu eta erabiltzea ere.

IKERLANek berariaz debekatzen ditu legez kanpoko edukiak informatikoki
deskargatzen.

7.1 Egiazkotasuna eta zehaztasuna IKERLANen ondare errealitatean

IKERLANen informazio ekonomiko eta finantzarioak zintzo jasoko du IKERLANen ondare
errealitatea, oro har onartutako kontabilitate printzipioen eta aplikagarriak diren finantza
informaziorako nazioarteko arauen arabera.

Inork ez du IKERLANen kontabilitateari buruzko erregistro eta txostenen informazioa
ezkutatuko edo desitxuratuko, eta informazio hori 0soa, egiazkoa eta zehatza izango da.

IKERLANek agintzen du merkatuei eta, oro har, gizarteari informazio fidagarria
transmitituko diela, IKERLANen irudi fidela egin ahal dezaten.

Berariaz debekatuta dago hartzekodunei kalte edo pribatutasun bidegabea eragiten
dien ekintza edo omisio oro, edo edozein enbargoren edo edozein prozedura judizial,
estrajudizial edo administratiboren eraginkortasuna luzatu, zaildu edo eragozten duten
betebeharrak sortzen dituen ondarea xedatzeko edozein egintza.

7.2 Lehia askea, merkatua eta kontsumitzaileak babestea

IKERLANek konpromisoa hartu du lehia askea ez kaltetzeko. IKERLANek lehia
defendatzeko araudia beteko du, lehiaren kolusioa, abusua edo murrizketa edo prezioen
aldaketa dakarren edo ekar dezakeen edozein jokabide saihesteko.

Ez da jarduera desleialik egingo, ez eta IKERLANen edo haren lehiakide edo
hirugarrenen jardueraren publizitate engainagarririk eta iraingarririk ere.

7.3 Lankidetza eta gardentasuna administrazio publikoekin

Agintariekiko, organismo erregulatzaileekiko eta administrazio publikoekiko
harremanak lankidetza eta gardentasun printzipioen arabera planteatuko dira.

IKERLANek administrazio publikoekin dituen betebeharrak beteko ditu, eta, bereziki,
Ogasun Publikoarekin eta Gizarte Segurantzarekin dituenak, ezartzen dituen lan harreman
guztiak legezkoak direla ziurtatzeko, eta IKERLANi dirulaguntzak eman edo kontratu
publikoak esleitu dizkioten administrazio publikoekin dituen betebeharrak ere beteko
ditu.

Berariaz debekatuta daude zerga betebeharrak saihesteko edo 0gasun Publikoaren,
Gizarte Segurantzaren eta organismo baliokideen kaltetan irabaziak lortzeko jokabideak.

7.4 Hirugarrenekiko harremanak

IKERLANek zuhurtziaz eta arretaz jardungo du beti bere erabakietan eta kontratazio
jardueretan, betiere finantza iraunkortasuna zainduta, eta enpresarentzat edo enpresa
harremanak dituen hirugarrenarentzat kaudimengabezia arriskua ekar lezakeen edozein
praktika berariaz debekatuta.

IKERLANek hornitzaileak hautatzeko prozesuetan iraunkortasunean eta erantzukizun
sozialean oinarritutako irizpideak erabiltzen ditu, eta erakundearen hornidura katearen
bidez praktika sozialki arduratsuak aplikatzea sustatzen du. Hornitzaileak, alderdi
interesdunak, negozio bazkideak eta bezeroak hautatzeko prozesuetan, pertsona guztiek
kalitate, aukera, kostu eta iraunkortasun irizpideak aplikatu beharko dituzte, betiere
IKERLANen interesen defentsan jardunez.

Hornitzaileen, alderdiinteresdunen, negozio bazkideen eta bezeroen artean sustatuko
da Jokabide Kode hau ezagutzea eta, ahal den neurrian, betetzea, kode horretan jasotako
Balioak eta Printzipio Etikoak hobeto aplikatzeko.

8.1 Ustelkeria pribatua eta publikoa prebenitzea

IKERLANek adierazten du ustelkeriaren aurka dagoela, ustelkeriaren forma guztien
aurka, eta onura edo abantailaren bat lortzeko IKERLANetik kanpoko pertsonen
borondatean legez kanpo eragitearen aurka. Ustelkeriako ekintzak, eroskeriakoak eta
estortsiokoak berariaz debekatuta daude, baita legez kontrako edozein abantaila
motaren eskaintza edo promesa, zuzena edo zeharkakoa, eta eraginen trafikoa ere.

Ondorioz, pertsonek, estatuko zein hirugarren herrialdeetako hornitzaileekin, alde
interesdunekin, negozio bazkideekin, bezeroekin eta administrazio publikoekin dituzten
harremanetan, ez dituzte herritarrak, agintariak edo funtzionario publikoak
inpartzialtasun betebeharrak edo legezko edozein agindu haustera bultzatuko. Atal
honetan ezarritako debekuak, halaber, herritar, agintari edo funtzionario publiko horiekin
lotura estua duten senideentzat edo lagunentzat ere badira.

IKERLANek ez du bere kabuz edo jarritako pertsona baten bidez inolako dohainik edo
ekarpenik egingo, ezta mailegu edo aurrerakin gisa ere, alderdi politikoen legez kanpoko
finantzaketarako bada.

Opariak edo eskuerakutsiak IKERLAN markaren irudia sustatzera bideratuta daude. Ezin
izango da oparirik, mesederik edo konpentsaziorik eman edo onartu, zuzenean edo
zeharka, eskudirutan edo salgaietan, IKERLANen harremanetan legez kanpo eragiteko,
haien izaera edozein izanda ere.

Opariak eta eskuerakutsiak ematea eta onartzea baimenduta egongo da balio
ekonomiko txikia edo sinbolikoa dutenean, eta adeitasun zeinuei edo ohiko arreta
komertzialei erantzuten dietenean.

Eskainitako edo jasotako opariek atal honetan jasotako eskakizunak betetzen ez
dituztenean, baztertu edo itzuli egin beharko dira.

Inguruabar eta kultura jakin batzuetan, fede onez eskainitako opari bat arbuiatzeak
sentsibilitaterik eza adieraz dezake edo negozio harreman bat kaltetu ere egin dezake.
Inguruabar horietan, oparia IKERLANen izenean onartuko da, eta hartzaileak berehala
jakinaraziko die zuzeneko agintea duen pertsonari eta Betetze Batzordeari, eta opari hori
Pertsonen Kudeaketa Taldeari emango dio, eta horrek, dagokion ordainagiria eman eta
IKERLANen oparien inbentarioan sartu ondoren, interes sozialeko helburuetarako erabiliko
du.

8.2 Kapital zuriketaren eta terrorismoaren finantzaketaren prebentzioa

IKERLANek une oro beteko ditu aplikagarriak zaizkion kapital zuriketari eta
terrorismoaren finantzaketari buruzko lege nazionalak eta nazioartekoak, kapital
zuriketaren edo legez kontrako edozein jardueraren finantzaketaren aurkako borrokaren
ardura duten agintariekin erabat lankidetzan.

Bezeroak identifikatzeko neurriak aplikatuko dira, horretarako ezarritako informazioa
eta barne kontrola erabiliko dira, eta ahalik eta laguntzarik handiena emango zaie agintari
eskudunei.

8.3 Inportazioa eta esportazioa. Kontrabandoaren debekua

Inportazio eta esportazio jardueretan, aplikatu beharreko legeriak, IKERLANen barne
araudiak eta gainerako operadoreek ezarritako kanpo araudiak ezarritako betebeharrak
beteko dira.

Ondorioz, berariaz debekatuta daude kontrabandoarekin zerikusia izan dezaketen
jarduketak. Debekatutako jarduera batean sar ote gaitezkeen zalantzarik badago, Betetze
Batzordeari galdetu beharko zaio.

8.4 Interes gatazkak
IKERLANeko pertsonek interes gatazkako edozein egoera saihestu behar dute.

Interes gatazka dagoela ulertuko da IKERLANeko kideek erakundean lanean ari
direnean duten iritzian eragina izan dezaketen kanpoko negozioen, finantzen, familiaren,
politikaren edo pertsonen interesak daudenean.

IKERLANeko pertsonarekin lotura duela dutela joko dira pertsonaren ezkontidea edo
antzeko afektibitate harremana duen pertsona; pertsonaren edo ezkontidearen (edo
antzeko afektibitate harremana duen pertsonaren) aurrekoak, ondorengoak edo anai-
arrebak; baita pertsonarekin lotura dutenek diharduten sozietate edo enpresak, baldin
eta sozietate eta enpresa horiek kontrolatzen badituzte, edo haien administrazioan kargu
bat edo beste karguren bat betetzen badituzte edo, zuzenean edo zeharka, haien finantza
erabakietan edo erabaki operatiboetan eragin handia badute.

Interes gatazka batean dagoen pertsonak ahalik eta lasterren jakinaraziko dio
zuzeneko arduradunari zein interes gatazkatan dagoen. Interes gatazkarik dagoen
zalantza badago, Betetze Batzordearen interpretazioaren pean jarriko da. Era berean,
interes gatazka batek eragindako pertsonak ez du esku hartuko edo eraginik izango
interes gatazkak eragindako erabakiak hartzeko, eta ezin izango du erabaki horiek
planteatzen diren bileretan parte hartu, ezta interes gatazka horri eragiten dion
informazioa eskuratu ere.

IKERLANek planteatzen duen garapen iraunkorreko ereduak bateragarri egingo ditu
bere jardueraren garapena eta ingurumenaren babesa. Eredu horrek indarreko legeria
beteko du eta prebentzioaren eta etengabeko hobekuntzaren ikuspegia edukiko du;
gainera, beharrezko baliabideak eta trebakuntza jarriko ditu Pertsonen esku.

Pertsonek ingurumena kontserbatzeko konpromiso aktiboa eta arduratsua hartzen
dute, eta jakitun dira IKERLANen zer jarduerak, produktuk eta zerbitzuk izan dezaketen
eragina eta sortarazi dezaketen inpaktua ingurumenean.

Ondorio horietarako, IKERLANeko Pertsonek legezko eskakizunak errespetatuko
dituzte, eta IKERLANen jarraibide, zehaztapen eta prozedurak bete beharko dituzte beren
jarduerak ingurumenean duen inpaktua murrizteko. IKERLANeko pertsonek barne eta
kanpo araudiak ezarritako jarraibideak betetzen dituzte, arreta berezia egiten diote
ingurune sentikorrari, eta arriskutsuak izan daitezkeen hondakin eta materialen
kudeaketari lotuta ezarritako protokoloei zorrotz jarraitzen diete.

IKERLANek urbanizazioaren, eraikuntzaren edo eraikigintzaren arloan egiten dituen
jarduketetan zorroztasunez errespetatuko da kasuan-kasuan aplikatu beharreko
hirigintzako eta administrazioko legeria.

Pertsonak saiatu beharko dira IKERLANek beren esku jarritako instalazioak, aktiboak
eta baliabideak erabiltzearen ondorioz ingurumenari ahalik eta inpakturik txikiena egiten.

Arreta berezia jarri beharko da leherkariak, substantzia sukoiak edo korrosiboak,
toxikoak edo itogarriak manipulatu, eduki edo garraiatzean, edo pertsonen osasuna edo
ingurumena arriskuan jar dezakeen beste edozein materia, tresna edo artifizio
manipulatu, eduki eta garraiatzean.

IKERLANek Pertsonen esku jartzen ditu haien jarduera profesionala gauzatzeko behar
diren aktiboak eta baliabideak, hala nola komunikazio bitartekoak —telematikoak barne—
, sistema eta ekipamendu informatikoak, baliabide teknologikoak, instalazioak eta
IKERLANen baliabide finantzarioak.

Pertsonek IKERLANen aktiboak eta baliabideak babestu eta zaindu beharko dituzte,
galdu eta kaltetu ez daitezen, inork lapurtu ez ditzan edo inork IKERLANen interesetarako
ondorio kaltegarriak eragin ditzakeen erabilerarik eman ez diezaien.

Pertsonek modu arduratsuan erabiliko dituzte IKERLANen aktibo eta baliabide horiek,
eta erabilera hori IKERLANek ezarritako jarraibideen arabera egingo dute, beren jarduera
profesionala efizientziaz egin ahal izan dezaten, denbora eta IKERLANek beren esku
jartzen dituen aktiboak eta baliabideak ere errentabilizatuz.

11.1 Indarrean sartzea

Jokabide Kode hau indarrean dago IKERLAN, S.COOP.eko Kontseilu Errektoreak onartu
zuenetik, hau da, 2023ko martxoaren 31tik, eta indarrean egongo da, harik eta hura
indargabetzeko, berrikusteko edo eguneratzeko erabakia hartu arte edo hura ordeztuko
duen beste bat indarrean sartzeko berariazko erabakia hartu arte.

2.- Jokabide Kodearen edozein ez-betetze Betetze Batzordearijakinarazi behar zaio Kanal
Etikoaren bidez, Betetze Batzordea baita Jokabide Kode hau betetzen dela eta behar
bezala aplikatzen dela zaintzeko eskumena duen organoa.

11.2 Jokabide Kodearen interpretazioa

Jokabide Kode honen eta Compliance Programa osatzen duen edozein kontrolen
artean desadostasuna badago, Jokabide Kodea nagusituko da. Era berean, kontrolak
Jokabide Kode honen espirituari eta helburuari jarraikiz interpretatuko dira.

Betetze Batzordeari dagokio Jokabide Kodearen edukia interpretatzea. Hartzaile
guztiek nahitaez bete beharko dituzte Batzordeak egiten dituen interpretazioak.

Jokabide Kodearen interpretazioari buruz zalantzarik sortzen bada, Betetze
Batzordeak ebatziko du, Kanal Etikoari jakinarazita.

11.3 Betetze Batzordea

Betetze Batzordea da IKERLAN osatzen duten pertsonek Jokabide Kodean ezarritakoa
betetzen dutela bermatzeaz arduratzen den organoa.

Betetze Batzordeak Betetze Funtzioaren berezko gai guztietan du eskumena. Betetze
Batzordearen osaera, funtzionamendua, funtzioak eta gainerako alderdiak Batzorde
horren araudian arautzen dira.

Betetze Batzordeak lantzen eta proposatzen ditu IKERLANen Compliance Programa
osatzen duten kontrol guztiak, horiek nahitaez bete beharrekoak baitira pertsonentzat.

11.4 Ez-betetzea eta Kanal Etikoari jakinaraztea

Jokabide Kode hau ez betetzeak lan edo sozietate zehapenak ekar ditzake, hargatik
eragotzi gabe ez betetzeak ekar ditzakeen administrazio edo zigor zehapenak.

Ez-betetze baten berri duten guztiek zuzenean jakinarazi beharko dute Kanal
Etikoaren bidez. Ezagutzen den ez-betetzearen berri ez ematea Jokabide Kode honen
arau haustetzat hartuko da.

Jokabide Kodea edo hori garatzen duten kontrolak urratzeari buruzko gertaera edo
gertakari bat ezkutatzea ez da IKERLANen intereserako egindako jarduera dela ulertuko.

Kanal Etikoari egindako jakinarazpenaren inguruko aurrerapenen berri emango zaio
jakinarazleari, eta haren salaketa indarrean dagoen Kanal Etikoaren Araudian
aurreikusitakoaren arabera izapidetuko da.

11.5 Komunikazioen konfidentzialtasuna eta errepresalien debekua

IKERLANek bermatzen du Kanal Etikoari jakinarazpenak egiten dizkioten pertsonen
nortasunaren konfidentzialtasuna.

Kanal Etikoarekin lotutako jakinarazpen eta prozedura guztiak kudeatzean, datu
pertsonalak babesteko araudiaren eskakizunak errespetatuko dira. Hala ere, Kanal
Etikoari jakinarazpenak egiten dizkioten pertsonen datuak agintari administratiboei edo
judizialei eman ahal izango zaizkie, horiek jakinarazpenetik eratorritako edozein
prozeduraren ondorioz eskatzen dituzten neurrian.

Debekatuta dago jakinarazpen egin duen IKERLANeko kide baten aurka errepresalia
neurririk hartzea edo pertsona horri ondorio txarrik eragingo dion neurririk hartzea,
jakinarazpen hori egiteagatik. Jakinarazpena egin duenaren aurkako errepresaliak
Jokabide Kode honen arau haustetzat joko dira

Aurreko paragrafoan aurreikusitako errepresaliak debekatzeak ez du eragotziko, hala
badagokio, bidezko diziplina neurriak hartzea, barne ikerketan erabakitzen bada
komunikazioa faltsua dela eta fede txarrez egin dela.

11.6 Jakinarazpenen tramitazioa
Kanal Etikoaren bidez jasotzen diren jakinarazpen guztiak erregistratuko dira.

Jakinarazpen bat jaso ondoren, barne ikerketa bat hasiko da, jakinarazpenak oinarririk
ez duenean edo Jokabide Kodearekin zerikusirik ez duten gaiei buruzkoa deneanizan ezik.
Horrelakoetan, jakinarazpenajaso dela eta ikertzen ez hastea erabaki delajasoaraziko da.
Erabaki horrek ez du eragotziko aurrerago ikerketa abian jarri ahal izatea, baldin eta
informazio gehigarria jasotzen bada.

Betetze Batzordeak egiten duen barne ikerketan, organo horrek IKERLANen edozein
arlo edo negoziori buruz egokitzat jotzen dueninformazio eta dokumentazio guztia eskatu
dezake.

Jakinarazpenak Betetze Batzordeko kide bati eragiten badio, pertsona horrek ezin
izango du izapidetzean parte hartu, eta aurreko 8.4 atalean interes gatazkari buruz
aurreikusitako arauak aplikatuko dira.

Prozedura hori Betetze Batzordearen ebazpen batekin amaituko da. Ebazpen horretan
Ekintza Zuzentzaile bat edo Proposamen bat jasoko da, eta Kontseilu Errektoreak edo
dagokion organoak onartuko beharko du ekintza edo proposamen hori. Proposamenak,
hala badagokio, dagozkion diziplina neurriak ezarriko ditu, eta, horretarako, aintzat
hartuko ditu aplikatu beharreko lan legeria eta, bereziki, Langileen Estatutua eta aplikatu
beharreko hitzarmen kolektiboak eta/edo Barne Araudia eta IKERLAN osatzen duten
pertsonei aplika dakiekeen beste edozein gizarte eta lan arau, hargatik eragotzi gabe,
hala badagokio, zigor administratibo edo penalak ezartzea.

Dokumentu honen gaineko jabetza intelektualeko eta industrialeko eskubideak Ikerlan, S. Coop.en titulartasunekoak dira modu esklusiboan. Era berean, txosten honek eta, hala badagokio, hari
erantsitako edozein dokumentuk hartzaileari bakarrik zuzenduta informazio konfidentziala du. Debekatuta dago horiek dibulgatzea, horien kopia egitea edo hirugarrenei banatzea, Ikerlan, S. ]_6
Coop.ek aldez aurretik idatziz horretarako baimenik eman ez badu. Txosten hau akats baten ondorioz jaso baduzu, ezabatu eta jakinarazi berehala Ikerlan, S. Coop.i.



